
ᐱᕙᓪᓕᐊᔪᑦ ᑐᓴᕋᑦᓴᑦ 
 
   

ᓄᓇᕗᑦ ᒐᕙᒪᒃᑯᖏᑦ ᓴᙵᑦᑎᑦᓯᒋᐊᖅᑐᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓂᒃ 
 

ᐃᖃᓗᐃᑦ, ᓄᓇᕗᑦ (ᔫᓂ 19, 2012) - ᓄᓇᕗᑦ ᒐᕙᒪᒃᑯᖏᑦ ᑐᙵᓱᑦᑎᑦᓯᔪᑦ ᒪᕐᕉᓐᓂᒃ ᑲᑎᒪᔨᑖᖅᑲᐅᓂᒃ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓄᑦ. ᐲᑕ ᑕᑉᑑᓇ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓄᑦ, 

ᖁᕕᐊᑦᑐᖅ ᓇᓗᓇᐃᖅᓯᒍᓐᓇᕋᒥ ᑎᒃᑯᐊᖅᑕᐅᓂᖏᓐᓂᒃ ᔨᐅᕆ ᐃᐅᓪ ᐃᖃᓗᒻᒥᐅᖅ ᐊᒻᒪᓗ ᔮᓐ ᒪᐃᓐ ᐃᖃᓗᑦᑑᑦᑎᐊᕐᒥᐅᖅ 

ᑲᑎᒪᔨᐅᓂᕐᒧᑦ. 

“ᔨᐅᕆ ᐃᐅᓪ ᐃᓕᓴᖅᓴᕈᖅᑎᓯᒪᔪᖅ ᓴᓇᙳᐊᖅᑎᓪᓚᕆᐅᓂᕐᒥᓂᒃ,” ᐅᖃᖅᓯᒪᔪᖅ ᒥᓂᔅᑕ ᑕᑉᑑᓇ. “ᓇᓗᓇᐃᖅᓯᒪᔪᖅ 

ᖃᐅᔨᒪᓂᖃᑦᓯᐊᕐᓂᕐᒥᒃ ᖃᓄᖅ ᑲᔪᑦᓯᐊᕈᑎᖃᕈᓐᓇᕐᒪᖔᑕ ᓴᓇᙳᐊᖅᑏᑦ. ᑐᙵᓱᑦᑎᑕᕗᑦ ᐱᔪᓐᓇᕐᓂᖏᑦ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᓪᓕᒪᓄᓪᓗ ᐊᒡᒍᑐᖅᓯᒪᔪᓄᑦ ᐊᑖᓃᑦᑐᓄᑦ.” 

ᐃᐅᓪ ᐃᒃᓯᕙᐅᑕᕆᔭᖅ ᓄᓇᕗᒻᒥ ᓴᓇᙳᐊᖅᑏᑦ ᒥᖅᓱᖅᑏᓪᓗ ᑲᑐᔾᔨᖃᑎᒌᖏᓐᓄᑦ. ᓇᑦᓴᕐᓂᐊᖅᑐᖅ ᓯᕗᓕᖅᑎᐅᒍᓐᓇᓂᕐᒥᒃ, 

ᑲᔪᖏᕈᑎᖃᕐᓂᕐᒥᓂᒃ ᓴᓇᐅᒐᓕᕆᓂᕐᒧᑦ, ᖃᐅᔨᒪᔭᖃᑦᓯᐊᕐᓂᕐᒥᓂᓪᓗ ᐊᑭᓕᖅᑐᐃᒍᓐᓇᓂᕐᒧᑦ ᓂᐅᕐᕈᑎᖃᕈᓐᓇᓂᕐᒧᓪᓗ ᑲᑎᒪᔨᓄᑦ. 

ᔮᓐ ᒪᐃᓐ ᐊᐅᓚᑦᓯᔨᐅᓯᒪᔪᖅ ᓄᓇᓕᓐᓂ ᐅᔭᕋᕐᓂᐊᖅᑐᓕᕆᓂᕐᒧᑦ ᐃᓚᐅᑎᑦᓯᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂ ᐃᑲᔪᖃᑦᑕᓚᐅᖅᑐᓂ 

ᑭᕙᓪᓕᕐᒥ ᐅᔭᕋᕐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᑎᒥᖁᑎᖏᓐᓄᑦ. ᒪᐃᓐ ᐃᖅᑲᓇᐃᔭᓚᐅᖅᓯᒻᒥᔪᖅ ᐱᕙᓪᓕᐊᔪᓕᕆᔨᐅᓪᓗᓂ 

ᐊᕐᕕᐊᓂ. 

“ᔮᓐ ᒪᐃᓐ ᓇᑦᓴᕐᓂᐊᕐᒥᔪᖅ ᐊᔾᔨᒌᙱᑦᑐᓂᒃ ᐱᔪᓐᓇᕐᓂᕐᒥᓂᒃ ᖃᐅᔨᒪᓂᕐᒥᓂᓪᓗ ᑲᑎᒪᔨᓄᑦ,” ᐅᖃᖅᓯᒪᔪᖅ ᑕᑉᑑᓇ. 

“ᐊᑑᑎᒋᓯᒪᔭᖏᑦ ᐋᖅᑭᑦᓱᐃᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᐅᕋᓱᐊᖅᑐᓄᑦ ᐊᑑᑎᖃᒻᒪᕆᓐᓂᐊᖅᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓄᑦ. ᑎᒥᐅᔪᓄᑦ ᓴᙱᔪᒥᒃ ᓇᖕᒥᓂᖃᖅᑐᓕᕆᓂᕐᒧᑦ ᓂᐅᕐᕈᑎᖃᖅᑐᓕᕆᓂᕐᒧᓪᓗ 

ᐃᓱᒪᓕᐅᕈᑎᖃᕈᓐᓇᓂᕐᒧᑦ.” 

ᒪᐃᓐ ᐃᐅᓪᓗ ᑭᖑᕝᕖᓂᐊᖅᑑᒃ ᐃᓱᓕᑦᓯᔫᓐᓂᒃ ᑲᑎᒪᔨᐅᓚᐅᖅᑑᓐᓂᒃ ᑖᒪᔅ ᑐᕈᐊᓪ ᐊᒻᒪᓗ ᐅᐃᓐ ᓵᓚᒪᓐ ᓄᓇᕗᒻᒥᒃ ᓅᑦᓯᒪᓕᖅᑑᒃ. 

“ᑖᒪᔅ ᑐᕈᐊᓪ ᐊᒻᒪᓗ ᐅᐃᓐ ᓵᓚᒪᓐ ᐊᑑᑎᖃᖅᑐᒻᒪᕆᓐᓂᒃ ᐃᑲᔫᑎᖃᓚᐅᖅᑑᒃ,” ᒥᓂᔅᑕ ᑕᑉᑑᓇ ᐅᖃᖅᓯᒪᔪᖅ. 

“ᑲᑎᒪᔨᐅᖃᑕᐅᓚᐅᕐᓂᖏᒃ ᑭᖑᓂᖃᓈᕆᔭᐅᓂᐊᖅᑑᒃ. ᑲᔪᓯᑦᓯᐊᕈᔾᔭᐅᖁᔮᒃᑲ ᓯᕗᓂᑦᓴᑎᓐᓂ ᑲᒪᒋᓂᐊᖅᑕᖏᓐᓄᑦ.” 

ᒫᓐᓇᐅᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ ᐅᑯᐊ: ᓈᓐᓯ ᖃᕆᑕᖅ-ᓕᓐᑎᐅᓪ ᐊᕐᕕᐊᕐᒥᐅᑕᖅ, ᓗᐃ ᖃᒧᒃᑲᖅ 

ᐅᖅᓱᖅᑑᕐᒥᐅᑕᖅ, ᑯᕆᔅ ᕋᑦ ᑲᖏᖅᖠᓂᕐᒥᐅᑕᖅ, ᑖᓄᑦ ᕼᐊᕕᐅᔭᖅ ᖁᕐᓗᖅᑑᕐᒥᐅᑕᖅ, ᑕᐃᕕᑎ ᐊᓚᕋᓚᒃ ᐊᕐᕕᐊᕐᒥᐅᑕᖅ, 

ᓴᖅᑲᓕᐊᓯ ᑯᓄᒃ ᐃᒡᓗᓕᒻᒥᐅᑕᖅ, ᔮᓐ ᒪᐃᓐ ᐃᖃᓗᑦᑑᑦᑎᐊᕐᒥᐅᑕᖅ ᐊᒻᒪᓗ ᔨᐅᕆ ᐃᐅᓪ ᐃᖃᓗᒻᒥᐅᑕᖅ. 

### 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 

ᒫᑎᐅᓯ ᐃᓕᓴᕕᔾ 

ᐊᐅᓚᑦᓯᔨ, ᑐᓴᕋᑦᓴᓕᕆᓂᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 
(867) 975-7818 

millaszewicz@gov.nu.ca 

